
Zebut

Li tres cop pica, la salo es tout dins lou negre, lou ridéu s entre-duerb sus uno
sceno vuejo e senso lume. De tron peton, pié d’ uiau d espetacle e un ome pounchejo dins
lalusd un proujeitour. Parlo au publi.

Zebut

Bonjour! ... Bon vespre!l... Bonjour e bon véspre en touti!... (Un téms court piei)
De tout segur que vous demandas quau siéu e ¢o que vene faire eici? Noun? Coume vous
dire? Se téne d’ ér de tout lou mounde, o puleu se tene d’ ér de degun, siéu pamens
guaucun d’impourtanco... Eh, vo! Escoutas ben! Dequé fagué un beu jour d’ a passa-tems
lou viéi Bon Diéu? Mandeé soun enfant sus terro!... Parai? Eh, vo! Oh, vous anés pas
enganal Assgje pas de vous faire encréire que siéu un autre fiéu déu viéi. Noun, meme
que iéu, sarié puléu lou countrari... Aco’'s aco, aves devinal A la bono ouro! Es ben aco!
Siéu I’un di bras dre de Luciféer. Me dison Zebut e siéu eici pér viha au gran e cerca de
pratico. E justamen, siéu sus un afaire qu’es de blad ensaca. Anas véire d aiours ¢o que se
vai passa sus aquelo sceno dins un moumen. E, siéu iéu que vous lou dise, se van
destruire talamen bén, qu’aurai plus que de durbi la porto de I'infér & brand pér li leissa
rintra...

Encaro un pichot mot! Quouro m’'ausirés e gue me veirés pareisse, d'agui entre
aqui, dins la péco, fases coume se de rén noun €ro, auran jamai que ¢o que S ameriton...
D’acord? An, zéu! que Lucifer, moun mestre, cerco jamai aprés vautre! 1é dirai un mot
pér vous!

Z0u, bon vespre bravi gent! E rideu!

Lou ridéu se duerb en plen, Zebut s esvalis e fan lumiero sus la sceno.

Sceno 1

La masco pié Zebut

Uno porto se duerb que laisso paréisse uno testo que regardo de gaucho pié de
drecho per s assegura que la pego es vuejo. Un cors de vieio femo passo pié lou lindau.



